
ACTA DA SESIÓN ORDINARIA CONXUNTA REALIZADA POLAS COMISIÓNS INFORMATIVAS 

PERMANENTES EN DATA 20 DE XUÑO DE 2024 

 
 
COMISIÓN INFORMATIVA DE PRESIDENCIA, ECONOMÍA, FACENDA, INNOVACIÓN TECNOLÓXICA 
E SEGURIDADE CIDADÁ 
  

 
ROGOS E PREGUNTAS 

 
Pregunta do Partido Popular presentada por escrito 
 
 
“1ª.- En que situación se encontran os pregos para a adxudicación do servizo de limpeza de edificios 
municipais”. 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
o departamento de Servizos está a modificar os pregos. 
 
A Sra. Presidenta concede o uso da palabra ao Sr. Vázquez Pérez que, unha vez concedido, pregunta se 
hai un prazo establecido; ao que o Sr. Mallo Castro manifesta que neste momento é difícil fixar prazos. 
 
A Sra. Presidenta intervén e explica que a persoa que está a traballar nos pregos é a mesma que estivo a 
traballar no procedemento de declaración de emerxencia e o tema de TRAGSA, co que mentres traballou 
nisto non puido traballar nos pregos; que agora xa está a traballar nos pregos. 
 
 
Preguntas do Bloque Nacionalista Galega presentadas por escrito 
 
 
“1ª.- Dende cando o posto de “traballadora familiar” e de “auxiliar monitora da terceira idade” non facían 
efectivo labores propios do nome da RPT?. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que respecto da traballadora familiar ten unha modificación da súa ficha na RPT en abril de 2014 e dende 
esa data ata finais do ano 2022 si realizaba funcións desa ficha da RPT; que respecto da auxiliar monitora 
da terceira idade ten na súa ficha da RPT de 2013 reflictido a maiores doutras funcións a de colaboración e 
apoio ás bibliotecas municipais. 
 
 
“2ª.- Por que non se pasa coa periodicidade habitual o recibo de auga?. 
 
 
A Sra. presidenta concede o uso da palabra ao Sr. Mallo Castro quen, unha vez concedido, manifesta que 
foi por problemas técnicos no departamento de tesourería; que se está a intentar regularizar a situación o 
máis axiña posible. 

A Sra. Presidenta intervén e manifesta que respecto do primeiro trimestre, o pagamento será do 5 de xullo 
ao 5 de setembro en período voluntario; que se vai facer unha aclaración que se publicará na páxina web, 
dado que hai moitas chamadas telefónicas dos veciños ao respecto. 
 
 
Pregunta de Alternativa dos Veciños presentada por escrito 
 
 
“1ª.- Saíu na prensa a convocatoria de prazas para policía local, mencionando a Cambre, poderían 
informarnos sobre este tema”. 
 
A Sra. presidenta concede o uso da palabra á Sra. Díaz Baldomir quen, unha vez concedido, manifesta 
que na relación de prazas convocadas hai unha praza para o Concello de Cambre; que se publicou no 
DOG do día 13 de xuño; que o proceso selectivo o realiza a Academia Galega de Seguridade Pública. 
 
 
 

COMISIÓN INFORMATIVA DE URBANISMO, OBRAS, SERVIZOS, TRANSPORTES, MEDIO 

AMBIENTE, DESENVOLVEMENTO LOCAL, PATRIMONIO E TURISMO 

 
ROGOS E PREGUNTAS 

Rogos do Partido Popular presentados por escrito 
 
 
“1º.- Dende o partido Popular solicitan que se lles faga chegar aos grupos municipais o Plan de rozas do 
concello para este ano 2024, tal como se comprometeron dende o goberno nas comisións informativas do 
18 de abril”. 
 
A Sra. presidenta concede o uso da palabra ao Sr. González Leirós quen, unha vez concedido, pide 
desculpas, porque creía que o tiña enviado hai un mes e que o enviou antonte. 
 
A Sra. presidenta concede o uso da palabra ao Sr. Vázquez Pérez que, unha vez concedido, manifesta 
que o que se enviou foi un plano; ao que o Sr. González Leirós manifesta que foi o que se acordou. 
 
A seguir, intervén o Sr. Vázquez Pérez e pregunta se é posible coñecer datas aproximadas de cada 
actuación en cada zona; o Sr. González Leirós manifesta que ten unhas datas de comezo; que respecto do 
tema da programación, a pode  facilitar pero evidentemente depende das inclemencias do tempo, de que a 
máquina se rompa ou non; que as previsións que ten son unhas previsións xerais. 
 
 
 
“2º.- Na segunda fase da urbanización Os Castros do Bosque volve a solicitar o partido Popular de Cambre 
que se leve a cabo a limpeza da finca particular que se atopa dentro da propia urbanización e que está a 
menos de dous metros das vivendas como proba achega fotografías. Tamén linda esta finca coa piscina e 
a cancha de tenis de titularidade municipal á que acoden moitos nenos pequenos no verán. Solicita a 

limpeza inmediata para evitar posibles incendios nun futuro próximo, tamén para evitar a presenza de 
alimaria na contorna de xogos dos máis cativos”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que acepta o rogo. 
 
A Sra. presidenta concede o uso da palabra á Sra. Espiñeira Galán quen, unha vez concedido, pregunta se 
se cumpríu o prazo oficial da notificación; ao que o Sr. González Leirós responde que si. 
 
A Sra. presidenta concede o uso da palabra á Sra. Prieto Miramontes quen, unha vez concedido, pregunta 
cal é a normativa que regula o procedemento a nivel autonómico, estatal; ao que o Sr. González Leirós 
responde que a normativa é unha lei do ano 2017 que é a protección de incendios. 
 
A Sra. presidenta concede o uso da palabra á Sra. Prieto Miramontes quen, unha vez concedido, 
manifesta que antes de expoñer os rogos quere facer unha declaración de intencións; que o outro día na 
xuntanza que tiveron todos os grupos se manifestou respecto de varias cuestións; que fala, en concreto, 
de ter unha sala; que xa comunicou ao Sr. González Leirós que ela se ofrecía voluntariamente para 
amañala. 
 
A Sra. presidenta intervén e manifesta que a sala vai a ser o lugar que ocupaba a aparelladora para o uso 
dos grupos; que terá un ordenador e un telefóno; que será para todos os grupos municipais. 
 
 
Rogos do Bloque Nacionalista Galego presentados por escrito 
 
 
“1º.- O camiño da Mota que parte da estrada que discorre pola parte posterior da sociedade La Juventud 
de Cecebre, cara os montes do Guísamo (de titularidade municipal) que é o que debe dar servizo ás casas 
alí existentes está inaccesible para o seu uso. Roga que se manteña como viario nas debidas condicións, 
xa que os veciños teñen que servirse dun privado para o acceso as súas fincas”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que acepta o rogo. 
 
 
“2º.- O viario municipal que vai dende a Braña en Lendoiro (Cecebre) ata os montes de Guisamo, ven 
sendo rozado por algún veciño en parte del. Roga que se manteña polo servizo correspondente en estado 
de uso, así como se proceda o seu asfaltado na parte inicial onde hai vivendas”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que acepta o rogo, ao igual que o anterior. 
 
 
“3º.- Nos terreos que foron a graveira ilegal (Graveras del Barcés) e que se reencheron coa terra 
procedente do desmonte da parcela do polígono industrial Espírito Santo onde está a nave de Amazon, 
acontece que arrastran grande cantidade de auga e barro cara o apeadeiro. Roga que se tomen as 
medidas correctoras para evitar a veciñanza un prexuízo que levan padecendo demasiados anos. Tendo 
en conta que chegan esas augas aos terros da Balastreira. 

A Sra. presidenta concede o uso da palabra ao Sr. González Leirós quen, unha vez concedido, manifesta 
que acepta o rogo. 
 
 
Rogos de Alternativa dos Veciños presentados por escrito 
 
 
“1º.- Roga que se lle esixa á empresa responsable das obras que durante meses estiveron a realizar 
traballos no polígono do Temple, retire os valados e o entullo que deixou acumulado no solar con 
referencia catastral 2462601NH5926S. Achega fotografías actuais da zona en cuestión”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que se lle notificou á empresa para que efectúe a retirada. 
 
 
 
“2º.- Roga que se lle insista á empresa encargada da recollida de lixo que deposite axeitadamente os 
contedores unha vez baleirados e non deixalos invadindo carrís de circulación como se aprecia na 
fotografía achegada”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que toma nota; que xa se lle enviou esta cuestión ao Consorcio. 
 
 
Preguntas do Partido Popular presentadas por escrito 
 
 “1ª.-  Cando teñen previsto que rematen as obras do parque Ramón Barba do Temple?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que, se o tempo o permite, a finais do mes de xuño estará aberta a fase 2 e a finais do mes de agosto 
estará aberto todo o parque. 
 
 
 
“2ª.- Cando nos van a facer chegar a información relativa ás novidades do PXOM, expostas na última 
reunión?”. 
 
O Sr. Vázquez Pérez manifesta que xa chegou por correo. 
 
 
 
“3ª.- Despois de que a empresa American Tower presentara un recurso o peche do expediente da 
instalación de antena de telefonía en Anceis, en que situación se encontra o Concello fronte a este 
recurso?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que o asesor xurista está a redactar a contestación e cando haxa resolución ao respecto se lle comunicará 
aos veciños e aos grupos municipais. 

“4ª.- Na rúa Costa da Tapia, número 33 había un banco que os veciños usaban e o Concello decidíu 
sácalo, o PP pregunta se hai vontade de volver a colocalo?”. 
 
A Sra. presidenta concede o uso da palabra ao Sr. González Leirós quen, unha vez concedido, manifesta 
que non sabe que contestar porque este banco desapareceu entre 2012 e 2016; que non ten coñecemento 
del. 
 
 
“5ª.- A fonte de Cela se encontra nun estado lamentable, dando a imaxe de abandono, o partido Popular 
pregunta cando pensan limpala e conservala correctamente?”. 
 
A Sra. presidenta concede o uso da palabra ao Sr. Boga Moscoso quen, unha vez concedido, manifesta 
que a fonte de Cela está limpa dende hai quince días. 
 
 
“6ª.- Cando comezarán as campañas ambiciosas para incentivar o consumo do comercio local, máis aló 
das festividades do nadal?”. 
 
A Sra. presidenta concede o uso da palabra ao Sr. Boga Moscoso quen, unha vez concedido, manifesta 
que comezarán o máis axiña posible. 
 
 
Pregunta de Alternativa dos Veciños presentada por escrito 
 
 
“1ª.- Levan insistindo tempo da necesidade de instalar carteis ou un bando informando/advirtindo a 
veciñanza das súas obrigas á hora de depositar os residuos orgánicos e inorgánicos dentro dos 
contedores de lixo, a poder ser no correcto e indicando as sancións que se lles podería impoñer de non 
facelo de maneira correcta. Saben que se estaba a traballar niso, polo que, pregunta para cando’”. 
 
O Sr. Castro Uzal manifesta que a pregunta xa se contestou, dado que o bando xa está feito; que quere 
facer unha puntualización que é se se pode engadir ás redes sociais e web do concello; ao que a Sra. 
presidenta manifesta que así o farán. 
 
 
 
COMISIÓN INFORMATIVA DE SERVIZOS SOCIAIS, RECURSOS HUMANOS, CULTURA, DEPORTES 

E XUVENTUDE 

 
 
ROGOS E PREGUNTAS 

Rogo do Bloque Nacionalista Galego presentado por escrito 
 
 
“1º.- A pista de cemento no complexo da Balastreira ten a día de hoxe un escalón que a fai impracticable 
para os deportes. Roga que se poña en estado de seguridade e uso”. 

O Sr. presidente concede o uso da palabra ao Sr. López Saborido quen, unha vez concedido, manifesta 
que acepta o rogo; que está dende o día de onte delegado en contratación. 
 
 
Pregunta do Partido Popular presentada por escrito 
 
 
 
“1ª.- Ante as continuas queixas do SAF (servizo de axuda no fogar), que medidas se tomaron para corrixir 
as incidencias dende que se aprobara a prórroga do servizo en abril?”. 
 
O Sr. presidente concede o uso da palabra á Sra. Díaz Baldomir quen, unha vez concedido, manifesta que 
a supervisión da empresa por parte da responsable do contrato e da traballadora social que leva 
directamente o servizo se efectúa de xeito continuado co obxecto de garantir a prestación do servizo; que 
as sesións realizadas dende o pasado mes de abril foron as seguintes:  o día 22 de abril mantívose unha 
reunión telemática de seguemento do xerente, da coordinadora xeral técnica da empresa, dos técnicos 
municipais e ela mesma na que se trataron temas relacionados cos horarios de prestación e dos cambios 
continuos de persoal auxiliar nalgúns casos; o día 3 de maio enviase requirimento con modificacións sobre 
a fichaxe do persoal auxiliar e sobre os contidos dos proxectos de intervención; o día 8 de maio enviase 
requirimento sobre información de coordinación da empresa; o día 30 de maio reunión técnica de 
seguemento. 
 
 
Pregunta do Bloque Nacionalista Galego presentada por escrito 

 
 
 
“1ª.- No suplemento de crédito extraordinario, respecto da fundación Wenceslao Fernández Flórez, chama 
a atención que están as subvencións de xeito irregular dende o ano 2020. Como no ano 2021 non reflexa a 
cantidade, se ben posteriormente aparece sumada. A que se debe isto?”. 
 
O Sr. presidente concede o uso da palabra ao Sr. López Saborido quen, unha vez concedido, manifesta 
que foi un erro de transcrición da parte técnica. 
 
O Sr. presidente concede o uso da palabra á Sra. Prieto Miramontes quen, unha vez concedido, manifesta 
que no suplemento de crédito extraordinario, respecto de Sementeira aparece no ano 2022 como pendente 
de acreditación dos fondos recibidos; que ela pensaba que iso xa estaba e pregunta se non está. 
 
O Sr. presidente concede o uso da palabra ao Sr. López Saborido quen, unha vez concedido, manifesta 
que non; que aínda non está. 
 
 
Pregunta de Alternativa dos Veciños presentada por escrito 
 
 
“1ª.- Que actividades se van a realizar en paralelo ao rock in Cambre?”. 

O Sr. presidente concede o uso da palabra ao Sr. López Saborido quen, unha vez concedido, manifesta 
que se celebrará como actividade en paralelo o rock infantil en dous días o día 2 e o día 3, o cal tivo moito 
éxito o ano pasado; que terá lugar no Temple e en Cambre. 
 
O Sr. presidente intervén e informa respecto da actividade “Primavera no camiño” que terá lugar nos 
xardíns de Méndez Núñez e que o Concello de Cambre participará cun posto. 


